	ՀԻՄՆԱՎՈՐՈՒՄ  
<<ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՇԵՆՔԵՐԻ ՍԵՅՍՄԱԿԱՅՈՒՆՈՒԹՅԱՆ ԱՊԱՀՈՎՄԱՆ ՀԱՅԵՑԱԿԱՐԳԻՆ ԵՎ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ 

	1.
	Անհրաժեշտությունը

	
	     Նախագծի մշակման անհրաժեշտությունը պայմանավորված է ՀՀ կառավարության 2013 թվականի հուլիսի 18-ի N 800-Ն որոշմամբ հաստատված <<Հայաստանի Հանրապետության կառավարության 2013 թվականի գերակա խնդիրների>> 35-րդ` <<Շենքերի սեյսմակայունության ապահովման հայեցակարգի նախագծի մշակում>> կետով և նպատակաուղղված է շենքերի սեյսմակայունության ապահովման համար անհրաժեշտ նախադրյալների ստեղծմանը:

	2.
	Ընթացիկ իրավիճակը և խնդիրները

	
	     1988 թվականի Սպիտակի ավերիչ երկրաշարժից հետո վերանայվեցին Հայաստանի Հանրապետության տարածքի սեյսմիկ պայմանները, կազմվեցին սեյսմիկ վտանգի նոր քարտեզներ, որոնցում տրվեց սեյսմիկ վտանգի իրական մակարդակը: Մինչև հանրապետության տարածքի սեյսմիկ պայմանների վերանայումը (1989 թվական)  նախագծված և կառուցված շենքերը, մասնավորապես բազմաբնակարան շենքերը, ներկայումս չեն բավարարում արդի սեյսմակայունության պահանջներին: Այս հանգամանքով պայմանավորված հանրապետությունում զգալիորեն մեծ է սեյսմիկ ռիսկը: Բնակչության սեյսմիկ անվտանգության ապահովման խնդիրը կարող է լուծվել միայն կոմպլեքսային եղանակով, հաշվի առնելով առկա խնդիրները և հանրապետության տնտեսության հնարավորությունները: Այդ իսկ պատճառով կարևորվում է շենքերի սեյսմակայունության բարձրացման ուղղությամբ համակարգված մոտեցումների ցուցաբերումը, որի արդյունավետությունը մեծապես կախված է նաև սեյսմակայուն շինարարության բնագավառի մի շարք խնդիրներից, մասնավորապես` նորմատիվատեխնիկական փաստաթղթերի դաշտի կատարելությունից և շենքերի շահագործմանն ու պահպանմանն ուղղված իրավական ու ֆինանսական մեխանիզմների առկայությունից.

	3.
	Տվյալ բնագավառում իրականացվող քաղաքականությունը

	
	      Բնագավառի քաղաքականությունն իրականացվում է «Քաղաքաշինության մասին» ՀՀ օրենքի և այլ նորմատիվ իրավական ակտերի պահանջների համաձայն: Այն նպատակաուղղված է հանրապետությունում սեյսմակայուն շինարարության հիմնախնդիրների լուծմանը:

	4.
	Կարգավորման նպատակը և բնույթը

	
	    Հանրապետությունում առկա շենքերի վերականգնման և ուժեղացման համար անհրաժեշտ մոտեցումների հստակեցում և դրանց հիման վրա շենքերի սեյսմակյունության ապահովմանն ուղղված հիմնավորված և արդյունավետ  միջոցառումների մշակում ու իրականացում:

	5.
	Նախագծի մշակման գործընթացում ներգրավված ինստիտուտները և անձիք
    Նախագիծը մշակվել է ՀՀ քաղաքաշինության նախարարության կողմից, մշակման գործընթացին ներգրավվել են սեյսմակայուն շինարարության հիմնախնդիրների քննարկման նպատակով ՀՀ վարչապետի 2012 թվականի փետրվարի 10-ի N 93-Ա որոշմամբ ստեղծված աշխատանքային խմբի անդամները:

	6.
	Ակնկալվող արդյունքը
     Հայեցակարգը հիմք կհանդիսանա Հայաստանի Հանրապետության տարածքում շենքերի սեյսմակայունության ապահովման և սեյսմիկ ռիսկի նվազեցման ուղղությամբ հետևողական քաղաքականության վարման և համակարգված գործողությունների իրականացման համար:


ՀՀ քաղաքաշինության նախարար Սամվել Թադևոսյան
Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՇԵՆՔԵՐԻ ՍԵՅՍՄԱԿԱՅՈՒՆՈՒԹՅԱՆ ԱՊԱՀՈՎՄԱՆ ՀԱՅԵՑԱԿԱՐԳԻՆ ԵՎ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ՄԱՍԻՆ
<<Հայաստանի Հանրապետությունում շենքերի սեյսմակայունության ապահովման հայեցակարգին և հայեցակարգից բխող միջոցառումների ժամանակացույցին հավանություն տալու մասին>>  ՀՀ կառավարության արձանագրային որոշման նախագծի ընդունումը ՀՀ օրենսդրության մեջ  այլ իրավական ակտերի ընդունման  անհրաժեշտություն չի առաջացնում: 

Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՇԵՆՔԵՐԻ ՍԵՅՍՄԱԿԱՅՈՒՆՈՒԹՅԱՆ ԱՊԱՀՈՎՄԱՆ ՀԱՅԵՑԱԿԱՐԳԻՆ ԵՎ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ  ՓՈՓՈԽՈՒԹՅՈՒՆՆԵՐ ՆԱԽԱՏԵՍԵԼՈՒ ՄԱՍԻՆ
<<Հայաստանի Հանրապետությունում շենքերի սեյսմակայունության ապահովման հայեցակարգին և հայեցակարգից բխող միջոցառումների ժամանակացույցին հավանություն տալու մասին>> ՀՀ կառավարության արձանագրային որոշման նախագծի ընդունումը ՀՀ պետական բյուջեի  եկամուտներում և ծախսերում փոփոխություններ չի նախատեսում:

ՀՀ քաղաքաշինության նախարար Սամվել Թադևոսյան
